ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Նախագծի ընդունման անհրաժեշտությունը.
[bookmark: _Hlk132374677][bookmark: _GoBack] «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է՝ ՀՀ տարածքային կառավարման և ենթակառուցվածքների նախարարության բնականոն աշխատանքներն ապահովելու անհրաժեշտությամբ:
2. Ընթացիկ իրավիճակը և խնդիրները.
      Հարկ է նշել, որ ՀՀ տարածքային կառավարման և ենթակառուցվածքների նախարարության համակարգիչների գերակշռող մասը հին են: Դեռևս 2020թ-ին Microsoft ընկերության կողմից դադարեցրել է Windows 7, Windows 8, Windows 8.1, Windows Server 2008 օպերացիոն համակարգերի սպասարկումը, մինչդեռ Նախարաության համակարգիչների զգալի մասը աշխատում է վերոնշյալ օպերացիոն համակարգերով, որի պատճառով համակարգչային ծրագրային ապահովման պահանջների մասով առաջացել են մի շարք խնդիրներ, օպերացիոն համակարգերի սպասարկումը բարդացել է և համակարգերի աշխատանքը դարձել է անհամատեղելի վերոնշյալ օպերացիոն համակարգերի հետ։ Ցանցային բաժանարարների հետ կապված՝ ցանցի գերծանրաբեռնվածությամբ պայմանավորված հաճախակի խափանումներ են առաջանում, որի պատճառով խախտվում է նախարարության աշխատանքների բնականոն գործընթացը։ 
Տարիներ շարունակ Նախարարության կողմից գույք ձեռք չի բերվել, եղածն էլ ֆիզիկապես մաշված, անմխիթար վիճակում է։ Վերոգրյալով պայմանավորված՝ անհրաժեշտություն է առաջացել գոնե փուլ առ փուլ թարմացնել Նախարարության գույքը։
     ՀՀ տարածքային կառավարման և ենթակառուցվածքների նախարարության աշխատանքների բնականոն հունը ապահովելու նպատակով անհրաժեշտություն է առաջացել ձեռք բերել վարչական սարքավորումներ այդ թվում՝ անձնական համակարգիչներ՝ 10,560.0 հազար դրամ, լազերային տպիչներ՝ 1,350.0 հազար դրամ, ցանցային բաժանարարներ՝ 1,535.0 հազար դրամ, հոսանքի անխափան սնուցման աղբյուրներ՝ 1,500.0 հազար դրամ, աթոռներ՝ այդ թվում գրասենյակային և բազկաթոռներ՝2,608.0 հազար դրամ, ներքին շերտավարագույրներ՝ 600.0 հազար դրամ,օդորակիչներ՝ 1,990.0 հազար դրամ, ուղեգորգեր՝2,646.9 հազար դրամ, ինչպես նաև տեսակոնֆերանսի համակարգ՝ 5,000.0 հազար դրամ:
	Ըստ բանավոր պայմանավորվածության՝ ընտրված/հաղթող մասնակիցները պարտավորվել են ֆինանսական միջոցներ նախատեսվելուց հետո պայմանագրի հիման վրա կնքվող համաձայնագիրն ուժի մեջ մտնելու օրվանից վերոնշյալ ապրանքները մատակարարել ավելի կարճ ժամկետում, քան սահմանված է պայմանագրով։
        Այսպիսով վերոնշյալ վարչական սարքավորումների համար անհրաժեշտ 27,789.9 հազար դրամ  գումարը  առաջարկում ենք վերաբաշխել Հայաստանի Հանրապետության 2023 թվականի պետական բյուջեով Հայաստանի Հանրապետության տարածքային կառավարման և ենթակառուցվածքների նախարարության «1001 Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում» ծրագրի «11001 Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառումից: Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա, քանի որ վերջինս համարվում է տնտեսում:
3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը Հայաստանի Հանրապետության 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
5. Ակնկալվող արդյունքը 
Սույն նախագծի ընդունմամբ ՀՀ տարածքային կառավարման և ենթակառուցվածքների նախարարությունը կհագեցվի անհրաժեշտ վարչական սարքավորումներով, ինչի արդյունքում չի  խաթարվի աշխատանքների բնականոն ընթացքը:
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
Կառավարության նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»:
Չկա:
	
